ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի N 318-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 


	1.Ազգային անվտանգության ծառայություն

	28.09.2023թ.

	
	11/1465

	1.«ՀՀ կառավարության 2004 թվականի մարտի 4-ի թիվ 318-Ն որոշման մեջ փոփոխություններ կատարելու մասին» ՀՀ կառավարության որոշման նախագծի 1-ին հավելվածով խմբագրվող 4-րդ հավելվածի 3-րդ կետի 12-րդ ենթակետում առաջարկվում է «կատարելիս» բառից հետո լրացնել կամ «զինվորական» ծառայության ընթացքում» բառերը:

	Մասամբ է ընդունվել:
 Նախագծի 1-ին հավելվածով խմբագրվող 4-րդ հավելվածի 2-րդ կետի (3-րդ կետում ենթակետեր չկան) 12-րդ ենթակետը համապատասխանեցվել է «Զինվորական ծառայության և զինծառայողի կարգավիճակի մասին» ՀՀ օրենքում ամրագրված ձևակերպմանը:




	2.Տեղեկացվում է նաև, որ ՀՀ ազգային անվտանգության ծառայության բժշկական հաստատությունը համակցված չէ էլեկտրոնային ազգային համակարգին, իսկ պետության կողմից երաշխավորված անվճար և արտոնյալ պայմաններով բժշկական կազմակերպություններ ուղեգրումներն իրականացվում են թղթային տարբերակով:
Նպատակահարմար չենք համարում ՀՀ Ազգային անվտանգության բժշկական հաստատության կողմից ուղեգրերում տրված ուղեգրերում լրացման պարտադիր ենթակա տեղեկությունների շրջանառումը էլեկտրոնային հարթակի միջոցով: Ելնելով վերոգրյալից՝ էլեկտրոնային ուղեգրման ընթացակարգից անհրաժեշտ է բացառություն սահմանել ազգային անվտանգության մարմինների զինծառայողների դեպքում: 
	Չի ընդունվել: 
Էլեկտրոնային առողջապահության համակարգին միացումը իրականացվում է օրերի ընթացքում և տեխնիկական որևէ դժվարություն չի ներկայացնում: Ինչ վերաբերում է շահառուների տվյալներին, ապա դրանք ամեն դեպքում ներանցվում են էլեկտրոնային առողջապահության համակարգ՝ անկախ ուղեգրի էլեկտրոնային կամ թղթային լինելու հանգամանքից:

	ՀՀ պաշտպանության նախարարություն

	25.09.2023թ.

	
	ՊՆ/510/5879-2023

	[bookmark: _Hlk149387327]1. 2023 թվականի սեպտեմբերի 14-ի Ձեր N ԱԱ/ՊԳ.2/20543-2023 գրությամբ ներկայացված «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ուսումնասիրության արդյունքներով ունենք հետևյալ նկատառումները.	
1. նախագծի՝ 	
1) հավելված 1-ի 3-րդ կետի 12-րդ ենթակետը շարադրել հետևյալ խմբագրությամբ.	
	«12) Զինծառայողների ու նրանց հավասարեցված անձանց, նրանց ընտանիքների անդամների, Հայաստանի Հանրապետության պաշտպանության ժամանակ, ինչպես նաև ծառայողական պարտականությունները կատարելիս զոհված (մահացած) կամ հաշմանդամության զինվորական կենսաթոշակ ստացող նախկին զինծառայողների, զինծառայության ընթացքում ստացած խեղման, վնասվածքի, հիվանդության պատճառով զորացրված անձանց, բուժման սկզբից 3 ամսվա ընթացքում, մինչև բժշկասոցիալական փորձաքննության ուղեգրումը, բժշկական օգնություն և սպասարկում,»,	

	Մասամբ է ընդունվել:
Նախագծի 1-ին հավելվածով խմբագրվող 4-րդ հավելվածի 2-րդ կետի (3-րդ կետում ենթակետեր չկան) 12-րդ ենթակետը համապատասխանեցվել է «Զինվորական ծառայության և զինծառայողի կարգավիճակի մասին» ՀՀ օրենքում ամրագրված ձևակերպմանը և նախագծի 1-ին հավելվածով խմբագրվող 4-րդ հավելվածի 2-րդ կետում ավելացվել է նոր 14-րդ ենթակետ՝ որով կարգավորվում է  զինծառայության ընթացքում ստացած խեղման, վնասվածքի, հիվանդության պատճառով զորացրված անձանց, բուժման սկզբից 3 ամսվա ընթացքում, մինչև բժշկասոցիալական փորձաքննության ուղեգրումը, բժշկական օգնություն և սպասարկումը,


	[bookmark: _Hlk149386861]2. Հավելված 2-ի 7-րդ կետի 5-րդ ենթակետը շարադրել հետևյալ խմբագրությամբ.	5) պաշտպանության նախարարության, ներքին գործերի նախարարության ոստիկանության և ազգային անվտանգության ծառայության ռազմաբժշկական կամ բժշկական վարչությունները, պաշտպանության նախարարության զինվորական կոմիսարիատի բժշկական հանձնաժողովները, ինչպես նաև՝ զինվորական հոսպիտալները և կենտրոնական պոլիկլինիկան: Ընդ որում, զինծառայողների ուղեգրումներն իրականացվում են բացառապես պաշտպանության նախարարության ռազմաբժշկական վարչության, զինվորական հոսպիտալների և կենտրոնական պոլիկլինիկայի միջոցով,:	

	Ընդունվել է:

	3.Միաժամանակ հայտնում եմ, որ նախագծի հիմնավորման համաձայն՝ իրավական ակտում փոփոխություն կատարելու անհրաժեշտությունը պայմանավորված է պետության կողմից երաշխավորված անվճար և արտոնյալ պայմաններով բժշկական օգնության և սպասարկման ուղեգրումները և հերթագրումները բացառապես էլեկտրոնային առողջապահության համակարգի միջոցով իրականացնելու անհրաժեշտությամբ, սակայն ԶՈՒ ռազմաբժշկական վարչությունը, զինվորական հոսպիտալները և կենտրոնական պոլիկլինիկան դեռևս լիարժեք ինտեգրված չեն էլեկտրոնային առողջապահության համակարգին  (ոչ բոլոր հոսպիտալներն են միացված համակարգին, իսկ այնտեղ, որտեղ միացված է, չկա համակարգի ամբողջական ծավալից օգտվելու մուտքի թույլտվություն և պահանջվում են տեխնիկական լուծումներ): Բացի այդ, ներկայումս «Էլեկտրոնային առողջապահության ազգային օպերատոր» ՓԲԸ-ի հետ համապատասխան վճարովի ծառայությունների մատուցման պայմանագիր կնքված չէ, և ԶՈՒ ռազմաբժշկական վարչությունն ու ենթակա ռազմաբժշկական հաստատությունները չեն հանդիսանում համակարգի բաժանորդներ: Էլեկտրոնային առողջապահության համակարգին ինտեգրումը նախատեսվում է ավարտել մինչև 2024 թվականի վերջը: Հաշվի առնելով վերոգրյալը՝ առաջարկվող փոփոխություններով 2023 թվականի հոկտեմբերի 1-ից հետո զինծառայողների էլեկտրոնային ուղեգրման գործընթացի կազմակերպումը հնարավոր չէ, ուստի առաջարկում ենք զինծառայողների ուղեգրումները իրականացնել գործող կարգով՝ թղթային ուղեգրման եղանակով:	
	Չի ընդունվել:
Էլեկտրոնային առողջապահության համակարգին միացումը իրականացվում է օրերի ընթացքում և տեխնիկական որևէ դժվարություն չի ներկայացնում:

	3.ՀՀ ոստիկանության անձնագրային և վիզաների վարչություն

	20.09.2023թ.

	
	43/21/113689-23

	Առաջարկություններ և դիտողություններ չունեն
	

	4. Աշխատանքի և սոցիալական հարցերի նախարարություն

	29.09.2023թ.

	
	ՆՄ/ԳԽ-2/24221-2023

	          «Հայաստանի Հանրապետության կառավարության 2004 թվականի  մարտի 4-ի «Պետության կողմից երաշխավորված անվճար բժշկական օգնության և սպասարկման մասին» N 318-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ ստորև ներկայացվում է հետևյալ կարծիքը.
  Նախագծի 1-ին կետի 1-ին ենթակետում «2-րդ կետի» բառերը առաջարկվում  է փոխարինել «3-րդ կետի» բառերով, իսկ Նախագծի 1-ին կետի 3-րդ ենթակետով հաստատվող հավելվածում «Հավելված N 4» բառերը առաջարկվում  է փոխարինել «Հավելված N 7» բառերով։

	Ընդունվել է:

	Նախագծի 1-ին հավելվածում առաջարկվում է ուղղել համարակալումը, քանի որ 4-րդ կետը 2 անգամ է համարակալված, իսկ 5-րդ կետում նշված՝ «Էլեկտրոնային հերթագրումը կատարվում է ըստ դիմելիության ժամկետների» բովանդակությունը կրկնվում է 8-րդ կետում: Բացի այդ հաշվի առնելով այն հանգամաքը, որ 4-րդ և 5-րդ կետերում բովանդակության իմաստը կրկնվում է առաջարկվում է  նշված կետերը միավորել, ինչպես նաև առաջարկվում է 7-րդ կետի 1-ին ենթակետի ձևակերպումը հստակեցնել:

	Ընդունվել է:

	Նախագծի 1-ին հավելվածում առաջարկվում է ուղղել համարակալումը, քանի որ 4-րդ կետը 2 անգամ է համարակալված, իսկ 5-րդ կետում նշված՝ «Էլեկտրոնային հերթագրումը կատարվում է ըստ դիմելիության ժամկետների» բովանդակությունը կրկնվում է 8-րդ կետում: Բացի այդ հաշվի առնելով այն հանգամաքը, որ 4-րդ և 5-րդ կետերում բովանդակության իմաստը կրկնվում է առաջարկվում է  նշված կետերը միավորել, ինչպես նաև առաջարկվում է 7-րդ կետի 1-ին ենթակետի ձևակերպումը հստակեցնել:

	Ընդունվել է:

	Նախագծի 1-ին հավելվածի վերնագրում, 2-րդ կետում և համապատասխան բոլոր կետերում, ինչպես նաև Նախագծի 2-րդ հավելվածի վերնագրում և համապատասխան բոլոր կետերում «անվճար և արտոնյալ» բառերն առաջարկվում է փոխարինել «անվճար կամ արտոնյալ» բառերով՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի 3-րդ մասի կարգավորումը և Նախագծի 1-ին հավելվածի այլ կետերին համապատասխանեցնելու անհրաժեշտությունը:

	Ընդունվել է:

	Նախագծի 1-ին հավելվածի 3-րդ կետն առաջարկվում է լրացնել նոր 1.1-ին ենթակետով՝ հետևյալ բովանդակությամբ. «1.1 շտապ բժշկական օգնություն,»՝ համապատասխանեցնելով «Բնակչության բժշկական օգնության և սպասարկման մասին» օրենքի 3-րդ հոդվածի 7-րդ մասի 1-ին կետի, 28-րդ հոդվածի 1-ին մասի 1-ին կետի, 31-րդ հոդվածի 1-ին մասի 2-րդ կետի պահանջներին:

	Մասամբ է ընդունվել:
Նախագծի 1-ին հավելվածի 3-րդ կետը խմբագրվել է 

	Նախագծի 1-ին հավելվածի 3-րդ կետի 6-րդ ենթակետի «բ» պարբերությունում, Նախագծի 1-ին հավելվածի 3-րդ կետի 11-րդ ենթակետում և Նախագծի 2-րդ հավելվածի 6-րդ կետում «անձի ֆունկցիոնալությունը գնահատող հանձնաժողովների» բառերից հետո առաջարկվում է լրացնել «, ինչպես նաև բժշկասոցիալական փորձաքննության ոլորտում իրավասու պետական մարմնի» բառերով՝ «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.2-րդ կետի (սույն հոդվածի 3.1-ին մասով սահմանված դրույթները գործում են մինչև 2023 թվականի դեկտեմբերի 31-ը և տարածվում են միայն բժշկասոցիալական վերափորձաքննության իրականացման նկատմամբ ծագած հարաբերությունների վրա) կիրարկման ընթացքում շահառուներին անվճար լրացուցիչ հետազոտությունների ուղեգրման իրավունքի ապահովման նպատակով:

	Ընդունվել է:

	Նախագծի 1-ին հավելվածի 7-րդ կետում «դիմել է» բառերն առաջարկվում է փոխարինել «դիմել» բառով:

	Ընդունվել է:

	Նախագծի 1-ին հավելվածի 10-րդ, 12-րդ և այլ համապատասխան կետերում «բժշկական օգնություն» բառերն առաջարկվում է փոխարինել «բժշկական օգնություն և սպասարկում» բառով՝ իրենց համապատասխան հոլովաձևերով՝ համապատասխանեցնելով «Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 1-ին կետի պահանջին:

	Ընդունվել է:

	Նախագծի 1-ին հավելվածի 13-րդ կետում նշված տեղեկատվության ապահովման ձևն առաջարկվում է հստակեցնել՝ իրավակարգավորման նկատմամբ պետական և հասարակակական հսկողություն սահմանելու, ինչպես նաև կոռուպցիոն ռիսկերը կառավարելու կամ դրանցից խուսափելու նպատակով:

	Ընդունվել է մասնակի:
Կետը խմբագրվել է:

	Նախագծի 1-ին հավելվածի 14-րդ կետն առաջարկվում է լրացնել նոր նախադասությամբ՝ հետևյալ բովանդակությամբ. «Գրավոր համաձայնության ձևը հաստատվում է բժշկական կազմակերպության տնօրենի հրամանով:»:

	Ընդունվել է:

	Նախագծի 2-րդ հավելվածի 3-րդ կետում «երաշխավորված» բառից հետո  առաջարկվում է լրացնել «անվճար կամ արտոնյալ պայմաններով» բառերով՝ Նախագծի բովանդակությանը համապատասխանեցնելու նպատակով:

	Ընդունվել է:

	Նախագծի 2-րդ հավելվածի 4-րդ կետում «ձևաչափ» բառն առաջարկվում է փոխարինել «բժշկական փաստաթուղթ» բառերով, քանի որ այն համապատասխանում է «Բնակչության բժշկական օգնության և սպասարկման մասին» օրենքի 2-րդ հոդվածի 1-ին մասի 34-րդ կետով սահմանված հիմնական հասկացության բովանդակությանը:

	Ընդունվել է:

	Նախագծի 2-րդ հավելվածի 7-րդ կետում «առողջության առաջնային պահպանում» բառերն առաջարկվում է փոխարինել «առաջնային բժշկական օգնություն» բառերով՝ համապատասխանեցնելով «Բնակչության բժշկական օգնության և սպասարկման մասին» օրենքի 3-րդ հոդվածի 2-րդ մասի 1-ին կետին, քանի որ առողջության առաջնային պահպանման ծառայությունները մատուցում են բժիշկները, իսկ ուղեգիրը տրամադրում է առողջության առաջնային պահպանումն իրականացնող բժշկական կազմակերպությունը:

	Մասամբ է ընդունվել:
Օրենքով սահմանված «առաջնային բժշկական օգնություն» հասկացությունը ընդհանուր է, իսկ նախագծով նկատի ունենք առաջնային բժշկական օգնության մաս կազմող  անմիջականորեն առողջության առաջնային պահպանումը: Միևնույն ժամանակ կետը խմբագրվել է:

	Նախագծի 2-րդ հավելվածի 7-րդ կետի 3-րդ ենթակետն առաջարկվում է հանել, քանի որ սույն որոշման 2-րդ հավելվածն 9-րդ կետ չունի կամ առաջարկվում է խմբագրել՝ ճշտելով հանձնաժողովի անվանումը:

	Չի ընդունվել:
«սույն որոշման» հասկացությունը վերաբերում է կառավարության 2004 թվականի թիվ 318-Ն որոշմանը՝ ոչ թե Նախագծին:

	Նախագծի 2-րդ հավելվածի 8-րդ կետի 5-րդ ենթակետի «ը» պարբերությունում «ֆունկցիոնալության գնահատման» բառերից հետո առաջարկվում է լրացնել «, ինչպես նաև բժշկասոցիալական փորձաքննության իրականացման» բառերով՝ «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.2-րդ կետի (սույն հոդվածի 3.1-ին մասով սահմանված դրույթները գործում են մինչև 2023 թվականի դեկտեմբերի 31-ը և տարածվում են միայն բժշկասոցիալական վերափորձաքննության իրականացման նկատմամբ ծագած հարաբերությունների վրա) կիրարկման ընթացքում շահառուներին անվճար լրացուցիչ հետազոտությունների ուղեգրման իրավունքի ապահովման նպատակով:

	Ընդունվել է:

	Նախագծի 2-րդ հավելվածի 8-րդ կետի 6-րդ ենթակետում « անունը,» բառից հետո առաջարկվում է լրացնել «հայրանունը,» բառերով՝ անձի լիարժեք նույնականացումն ապահովելու նպատակով:

	Չի ընդունվել:
Բժիշկների բազան ըստ բժշկական կազմակերպությունների արդեն իսկ ներանցված է էլեկտրոնային առողջապահության համակարգի բազա և նույնականացման խնդիր չկա:


	Նախագծի 2-րդ հավելվածի վերևի աջ անկյունում ««Հավելված N 4»» բառն առաջարկվում է փոխարինել ««Հավելված N 7»» բառով՝ համապատասխանեցնելով Նախագծի 1-ին կետի 1-ին և 3-րդ ենթակետերին:

	Ընդունվել է:

	[bookmark: _Hlk154579703][bookmark: _Hlk154579637]Բժշկասոցիալական փորձաքննության արդյունքում անժամկետ կամ գործողության մեջ գտնվող ժամկետներով հաշմանդամության 1-3-րդ խումբ սահմանված անձանց իրավունքների ապահովման նպատակով, ինչպես նաև հիմք ընդունելով այն փաստը, որ անձի բժշկասոցիալական փորձաքննության արդյունքում սահմանված հաշմանդամության խմբերի (1-ին խումբ, 2-րդ խումբ, 3-րդ խումբ) և անձ ֆունկցիոնալության գնահատման արդյունքում որոշված ֆունկցիոնալության սահմանափակման աստիճանների (միջին, ծանր, խորը) միջև համապատասխանությունն ամրագրված է Հայաստանի Հանրապետության մի շարք օրենքներով։ Մասնավորապես՝ 
- «Պետական նպաստների մասին» օրենքի 39-րդ հոդվածի 14.1-ին մասի համաձայն՝ 
1) «1-ին խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության խորը աստիճանի սահմանափակումով հաշմանդամություն ունեցող անձ» կարգավիճակին.
2) «2-րդ խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության ծանր աստիճանի սահմանափակումով հաշմանդամություն ունեցող անձ» կարգավիճակին:
- «Զինվորական ծառայության և զինծառայողի կարգավիճակի մասին» օրենքի 73-րդ հոդվածի 12-րդ մասի համաձայն՝ մինչև 2023 թվականի դեկտեմբերի 31-ը՝
[bookmark: _Hlk154579835]1) բժշկասոցիալական փորձաքննություն իրականացնող իրավասու պետական մարմնի որոշմամբ անձի «1-ին խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության խորը աստիճանի սահմանափակումով հաշմանդամություն ունեցող անձ» կարգավիճակին.
2) բժշկասոցիալական փորձաքննություն իրականացնող իրավասու պետական մարմնի որոշմամբ անձի «2-րդ խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության ծանր աստիճանի սահմանափակումով հաշմանդամություն ունեցող անձ» կարգավիճակին:
«Պետական կենսաթոշակների մասին» օրենքի 55-րդ հոդվածի 15-րդ մասի համաձայն՝
1) անձի «1-ին խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության խորը աստիճանի սահմանափակումով հաշմանդամություն ունեցող անձ» կարգավիճակին.
2) անձի «2-րդ խմբի հաշմանդամություն ունեցող անձ» կարգավիճակը հավասարեցվում է անձի ֆունկցիոնալությունը գնահատող հանձնաժողովի որոշմամբ սահմանված «ֆունկցիոնալության ծանր աստիճանի սահմանափակումով հաշմանդամություն ունեցող անձ» կարգավիճակին:
- «Հաշմանդամություն ունեցող անձանց իրավունքների պաշտպանության մասին» օրենքի 23-րդ հոդվածի 4-րդ մասի համաձայն՝ 1-ին, 2-րդ և 3-րդ խմբի հաշմանդամություն ունեցող անձ և հաշմանդամ երեխա ճանաչված անձանց համար սահմանված արտոնությունները պահպանվում են մինչև հաջորդ բժշկասոցիալական փորձաքննության իրականացումը կամ ֆունկցիոնալության սահմանափակման աստիճանի գնահատումը:
- «Անձի ֆունկցիոնալության գնահատման մասին» օրենքի 14-րդ հոդվածի 3-րդ մասի համաձայն՝ 1-ին, 2-րդ և 3-րդ խմբի հաշմանդամություն ունեցող անձ և հաշմանդամ երեխա ճանաչված անձանց համար սահմանված արտոնությունները պահպանվում են մինչև հաջորդ բժշկասոցիալական փորձաքննության իրականացումը կամ ֆունկցիոնալության սահմանափակման աստիճանի գնահատումը։ Ըստ այդմ՝ առաջարկվում է Նախագծի մեջ ներառել նաև հետևյալ լրացումները:
Որոշման 1-ին հավելվածի 2-րդ կետում «սահմանափակումով.» բառից հետո լրացնել «, ինչպես նաև հաշմանդամության 1-ին խումբ սահմանված անձինք.» բառերով:
Որոշման 1-ին հավելվածի 3-րդ կետում «սահմանափակումով.» բառից հետո լրացնել «, ինչպես նաև հաշմանդամության 2-րդ խումբ սահմանված անձինք.» բառերով:
Որոշման 1-ին հավելվածի 4-րդ կետում «սահմանափակումով.» բառից հետո լրացնել «, ինչպես նաև հաշմանդամության 3-րդ խումբ սահմանված անձինք.» բառերով:
Որոշման 1-ին հավելվածի 9-րդ կետում «անձի ֆունկցիոնալությունը գնահատող հանձնաժողովի» բառերից հետո առաջարկվում է լրացնել «, ինչպես նաև բժշկասոցիալական փորձաքննության ոլորտում իրավասու պետական մարմնի» բառերով՝ «Հաշմանդամություն ունեցող անձանց իրավունքների մասին» օրենքի 23-րդ հոդվածի 3.2-րդ կետի (սույն հոդվածի 3.1-ին մասով սահմանված դրույթները գործում են մինչև 2023 թվականի դեկտեմբերի 31-ը և տարածվում են միայն բժշկասոցիալական վերափորձաքննության իրականացման նկատմամբ ծագած հարաբերությունների վրա) կիրարկման ընթացքում շահառուներին անվճար լրացուցիչ հետազոտությունների ուղեգրման իրավունքի ապահովման նպատակով:

Որոշման 1-ին հավելվածի 19-րդ կետն առաջարկվում է լրացնել «, ինչպես նաև զինծառայության ընթացքում ստացած վնասվածքի, հիվանդության պատճառով զորացրված անձինք, որոնց բժշկասոցիալական փորձաքննության արդյունքում հաշմանդամության խումբ չի սահմանվել (հիվանդանոցային բժշկական օգնություն և սպասարկում՝ վերականգնողական անհատական ծրագրի շրջանակներում)՝ զինծառայության ընթացքում ստացած վնասվածքի, հիվանդության պատճառով զորացրված, սակայն բժշկասոցիալական փորձաքննության արդյունքում հաշմանդամության խումբ չսահմանված անձանց նախկինում տրված վերականգնողական անհատական ծրագրերի գործողության ժամկետում (ՀՀ կառավարության 2015 թվականի դեկտեմբերի 24-ի N 1535-Ն որոշման հավելվածի 19-րդ կետի համաձայն՝ վերականգնողական անհատական ծրագրերի գործողության ժամկետը կարող է սահմանվել մինչև 5 տարի ժամկետով) շահառուների այս խմբի իրավունքներն ապահովելու նպատակով:
Որոշման 1-ին հավելվածի 20-րդ կետում «ուղեգրումը.» բառից հետո առաջարկվում է լրացնել «, ինչպես նաև բժշկասոցիալական վերափորձաքննության դիմում ներկայացնելը.» բառերով՝ նախկինում բժշկասոցիալական փորձաքննության գործընթացում ներգրավված անձանց, մինչև 2023 թվականի դեկտեմբերի 31-ը, ՀՀ օրենսդրությամբ սահմանված բժշկասոցիալական վերափորձաքննության դիմելու իրավունքի իրացման ապահովման նպատակով:
 Որոշման 5-րդ հավելվածի 9-րդ կետում «սահմանափակումով.» բառից հետո լրացնել «, ինչպես նաև հաշմանդամության 1-ին խումբ սահմանված անձինք.» բառերով:
Որոշման 5-րդ հավելվածի 10-րդ կետում «սահմանափակումով.» բառից հետո լրացնել «, ինչպես նաև հաշմանդամության 2-րդ խումբ սահմանված անձինք.» բառերով:
Որոշման 8-րդ հավելվածի աղյուսակի 2-րդ կետում «սահմանափակումով.» բառից հետո լրացնել «, ինչպես նաև հաշմանդամության 1-ին խումբ սահմանված անձինք.» բառերով:
Որոշման 10-րդ հավելվածի 2-րդ կետում «սահմանափակումով.» բառից հետո լրացնել «, ինչպես նաև հաշմանդամության 1-ին խումբ սահմանված անձինք.» բառերով:
Որոշման 10-րդ հավելվածի 3-րդ կետում «սահմանափակումով.» բառից հետո լրացնել «, ինչպես նաև հաշմանդամության 2-րդ խումբ սահմանված անձինք.» բառերով:
Որոշման 10-րդ հավելվածի 4-րդ կետում «սահմանափակումով.» բառից հետո լրացնել «, ինչպես նաև հաշմանդամության 3-րդ խումբ սահմանված անձինք.» բառերով:
Որոշման 10-րդ հավելվածի 15-րդ կետում «հանձնաժողովի» բառից հետո առաջարկվում է լրացնել «, ինչպես նաև բժշկասոցիալական փորձաքննության ոլորտում իրավասու պետական մարմնի» բառերով՝՝ «Հաշմանդամություն ունեցող անձանց իրավունքների մասին» ՀՀ օրենքի 23-րդ հոդվածի 3.2-րդ կետի (սույն հոդվածի 3.1-ին մասով սահմանված դրույթները գործում են մինչև 2023 թվականի դեկտեմբերի 31-ը և տարածվում են միայն բժշկասոցիալական վերափորձաքննության իրականացման նկատմամբ ծագած հարաբերությունների վրա) կիրարկման ընթացքում շահառուներին անվճար լրացուցիչ հետազոտությունների ուղեգրման իրավունքի ապահովման նպատակով:

	Ընդունվել Է: 

 

	4.Ֆինանսների նախարարություն


	29.09.2023թ

	
	               01/34-2/19009-2023

	1.Ուսումասիրելով Ձեր 14.09.2023թ. N ԱԱ/ՊԳ.2/20543-2023 գրությամբ ներկայացված «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
1.Նախագծով նախատեսվում է՝ պացիենտների ուղեգրումները և հերթագրումները բացառապես էլեկտրոնային առողջապահության միջոցով իրականացնելու անհրաժեշությամբ պայմանավորված, ՀՀ կառավարության 04.03.2004թ. N 318-Ն որոշման N 4 և N 7 հավելվածներով հաստատված պետության կողմից երաշխավորված անվճար և արտոնյալ պայմաններով բժշկական օգնության և սպասարկման նպատակով բնակչության հերթագրման և ուղեգրման կարգերը հաստատել նոր խմբագրությամբ: 
Առաջարկում ենք հերթագրման կարգում հստակեցնել ընթացիկ տարում հերթագրված պացիենտին(ներին) որոշ պատճառներով (սարքի խափանման, տվյալ ծառայության համար նախատեսված բյուջեի չբավարարման և այլն) պայմանավորված տվյալ ծառայության տրամադրման անհնարինության դեպքում հերթագրումը հաջորդ բյուջետային տարի տեղափոխելու ընթացակարգը:
	Մասամբ է ընդունվել:
Նախագծում լրացում է կատարվել, որով տեխնիկական պատճառներով հերթագրված պացիենտներին բժշկական օնության և  սպասարկման անհնարինության դեպքում նրանց հնարավորություն է տրվում բժշկական օգնությունը ստանալ այլ բժշկական կազմակերպությունում:

	2. Նախագծի N 1 հավելվածով հաստատվող հերթագրման կարգի 14-րդ կետով սահմանվում է, որ պետության կողմից երաշխավորված անվճար և արտոնյալ պայմաններով բժշկական օգնության և սպասարկման իրավունք ունեցող` հերթագրված կամ հերթագրման ենթակա պացիենտներին հերթագրման կարգից դուրս` արտահերթ բժշկական օգնությունն իրականացվում է վճարովի հիմունքներով, տվյալ բժշկական կազմակերպությունում սահմանված կարգով և գներով, պացիենտի կամ նրա հարազատի տեղեկացված գրավոր համաձայնությամբ: Մինչդեռ հերթագրման կարգում անհրաժեշտ է նաև սահմանել տվյալ կամ մեկ այլ բժշկական կազմակերպությունում արտահերթ վճարովի հիմունքներով նշված ծառայությունը ստանալու դեպքում նշված պացիենտներին հերթագրումից հանելու և տրամադրված ուղեգիրը չեղարկելու ընթացակարգերը:


	Չի ընդուվել: 
Նշված հարցի տեխնիկական լուծումը արդեն իսկ տրված է էլեկտրոնային առողջապահության համակարգի միջոցով:

	5․ Արդարադատության նախարարություն
	28․11․2023թ․

	
	43926-2023

	1.Նախագծի 2-րդ կետում «հրապարակման» բառն անհրաժեշտ է փոխարինել «պաշտոնական հրապարակմանը» բառերով: Հիշյալ դիտողությունը բխում է «Նորմատիվ իրավական ակտերի մասին» օրենքի 23-րդ հովածի 1-ին մասի պահանջներից:

	Ընդունվել է։

	2.Նախագծի 2-րդ հավելվածի 4-րդ կետում «լրացվում» բառից հետո անհրաժեշտ է լրացնել «է» օժանդակ բայը:
	Ընդունվել է։

	3. Նախագծի 2-րդ հավելվածի 8-րդ կետի 5-րդ ենթակետի «թ» պարբերությունում անհրաժեշտ է հստակեցնել, թե որոնք են «այլ» ուղեգրման նպատակները:
	    Չի ընդունվել։
Նախագծի 2-րդ հավելվածի 8-րդ կետի 5-րդ ենթակետում ուղեգրման նպատակները սպառիչ թվարկված չեն (դրանք փակում են մոտ ուղեգրման 90-95 % նպատակները)։ 
Քանի որ դրանք հնարավոր չէ սպառիչ թվարկել՝ նախատեսվել է «այլ» դաշտը՝ ուղեգրման չթվարկված նպատակները լրացնելու համար, օրինակ՝ նեղ մասնագիտական խորհրդատվություն, հիվանդանոցային կամ արտահիվանդանոցային պալիատիվ խնամք, սկրինինգային հետազոտություններ, հղիների լրացուցիչ հետազոտություններ,  անպտուղ զույգերի համար վերարտադրողական օժանդակ տեխնոլոգիաների կիրառմամբ  բժշկական օգնության ծառայություններ,  Երիտասարդների վերարտադրողական ներուժի բարելավման  ենթածրագրի  կատարումն ապահովող միջոցառումների շրջանակներում իրականացվող հետազոտություններ և այլն։

	6․ Արդարադատության նախարարություն
	26․12․2023թ․

	
	
48631-2023

	1. Նախագծի վերնագիրն անհրաժեշտ է խմբագրել՝ շարադրելով հետևյալ կերպ. «Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ փոփոխություն կատարելու մասին»: Հիշյալ դիտարկումը բխում է «Նորմատիվ իրավական ակտերի մասին» օրենքի 17-րդ և 18-րդ հոդվածների պահանջներից:

	Ընդունվել է մասնակի, 
Սույն նախագծով միավորվել են Հայաստանի Հանրապետության կառավարության 2004 թվականի մարտի 4-ի թիվ 318-Ն փոփոխությունների երկու նախագծեր, որտեղ հաշվի է առնվել նաև այս առաջարկը:

	2. Նախագծում առկա չհամարակալված պարբերություններն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, որոնց համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 
	Ընդունվել է 

	Նախագծի 2-րդ կետի 2-րդ ենթակետի համաձայն՝ ՀՀ առողջապահության նախարարին հանձնարարվում է մինչև 2024 թվականի հունվարի 30-ը մշակել և ֆինանսների նախարարության հետ համաձայնեցնել օֆերտային պայմանագրի օրինակելի նոր ձև։ Այս առումով պարզ չէ, թե մշակված և ֆինանսների նախարարության հետ համաձայնեցված օֆերտային պայմանագրի օրինակելի նոր ձևն ում կողմից պետք է հաստատվի։ Ուստի հիշյալ կարգավորումն անհրաժեշտ է վերանայել:
	Ընդունվել է: 
Նոր նախագծում նշված պահանջը հանվել է 









